
[bookmark: _GoBack]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
ՀՀ Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով շուրջ 250 ընտանիքներ անձիք բախվել են տարաբնույթ սոցիալական խնդիրների հետ։ Մասնավորապես բնակության համար նախատեսված անշարժ գույքն ամբողջական վնասվելու (այդ թվում նաև կենցաղային ապրանքների, հագուստի և առաջին անհրաժեշտության այլ պարագաների) կամ ընտանիքի անդամի կորստի պատճառով ընտանիքները բախվել են ֆինանսական խնդիրների հետ և ունեն սոցիալական աջակցության կարիք։
2024 թվականի մայիսի 25-26-ին ՀՀ Լոռու և Տավուշի մարզերում հեղեղումների պատճառով տուժած ընտանիքներին սոցիալական աջակցություն տրամադրելու անհրաժեշտությամբ պայմանավորված՝ մշակվել է «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» Հայաստանի Հանրապետության կառավարության որոշման նախագիծը, որով ՀՀ աշխատանքի և սոցիալական հարցերի նախարարին հանձնարարվում է ` որոշումն ուժի մեջ մտնելուց հետո տասնօրյա ժամկետում ՀՀ կառավարություն ներկայացնել առաջարկություն որոշմամբ նախատեսված սոցիալական աջակցության տրամադրման ֆինանսավորման նպատակով ՀՀ 2024 թվականի պետական բյուջեում վերաբաշխում կատարելու վերաբերյալ:
1.1. Կարգավորման հարաբերությունների ներկա վիճակը և առկա խնդիրները 
Վերը նշված՝ ՀՀ կառավարության որոշման նախագծով նախատեսվում է հաստատել «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը
ՀՀ Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տարաբնույթ վնասներ են կրել շուրջ 250 ընտանիքներ, որից 4 ընտանիքների դեպքում առկա է նաև ընտանիքի անդամի զոհվելու դեպք։ Հաշվի առնելով կրած վնասների արդյունքում առաջացած կարիքները՝ ընտանիքներն ունեն դրամական տեսքով սոցիալական աջակցության կարիք:

1.2. Առկա խնդրի առաջարկվող լուծումը 
Որոշման նախագծով նախատեսվել է գումարի վերաբաշխումը, որով առաջնահերթության կարգով (զոհված անձանց տվյալները հայտնի են) հեղեղումների պատճառով տուժած՝ զոհված 4 անձանց ընտանիքներին կհատկացվի  1.000.000 դրամի չափով սոցիալական աջակցություն

2. Կարգավորման առարկան 
Նախագծով կարգավորվում են  2024 թվականի մայիսի 25-26-ին ՀՀ Լոռու և Տավուշի մարզերում հեղեղումների պատճառով տուժած ընտանիքներին միանվագ դրամական աջակցություն  տրամադրելու հետ կապված հարաբերությունները: 

3. Իրավական ակտի կիրառման դեպքում ակնկալվող արդյունքը 
Հորդառատ անձրևներով պայմանավորված հեղեղումների պատճառով տուժած ընտանիքների սոցիալական խնդիրների լուծմանն աջակցություն, առաջնային կարիքների բավարարման նպատակով ֆինանսական միջոցների հատկացում։


	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծով առաջարկվում է համապատասխան փոփոխություններ և լրացումներ կատարել «Հայաստանի Հանրապետության 2024 թվականի պետական բյուջեի մասին» ՀՀ օրենում և ՀՀ կառավարության 2023 թվականի դեկտեմբերի 28-ի N 2323-Ն որոշման մեջ, որով ՀՀ պետական բյուջեի 1011 ծրագրի 12001 միջոցառման (ընտանիքի կենսամակարդակի բարձրացմանն ուղղված նպաստներ) համար նախատեսված գումարից 4 մլն․ ՀՀ դրամ կհատկացվի հորդառատ անձրևներով պայմանավորված հեղեղումների պատճառով զոհված անձանց ընտանիքների սոցիալական խնդիրների լուծմանը։

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:





	
